
ჩოხატაურის	მუნიციპალიტეტის	საკრებულოს	თავმჯდომარის	ჯუმბერი	ბერძენიშვილის
ანგარიში	გაწეული	საქმიანობის	შესახებ

საქართველოს	 ორგანული	 კანონის	 „ადგილობრივი	 თვითმმართველობის	 კოდექსისა“	 და	 ჩოხატაურის
მუნიციპალიტეტის	 საკრებულოს	 რეგლამენტის	 შესაბამისად,	 წარმოგიდგენთ	 ჩოხატაურის
მუნიციპალიტეტის	საკრებულოს	თავმჯდომარის	ანგარიშს	საანგარიშო	პერიოდში	გაწეული	საქმიანობის
შესახებ.	 ანგარიში	 ასახავს	 საკრებულოს	 მუშაობის	 ძირითად	 მიმართულებებს,	 მიღებულ
გადაწყვეტილებებს,	 წარმომადგენლობითი	 და	 საზედამხედველო	 საქმიანობის	 განხორციელებას,
მოსახლეობასთან	 ურთიერთობასა	 და	 მუნიციპალიტეტის	 განვითარების	 ხელშეწყობის	 მიზნით	 გაწეულ
მუშაობას.

საკრებულოს	საქმიანობის	მთავარი	მიზანია	მუნიციპალიტეტის	მოსახლეობის	ინტერესების	წარმოდგენა,
ადგილობრივი	 საჭიროებების	 გათვალისწინებით	 გადაწყვეტილებების	 მიღება	 და	 კანონმდებლობით
მინიჭებული	უფლებამოსილებების	პასუხისმგებლობით	განხორციელება.	ჩვენი	საქმიანობა	მიმართულია
მოქალაქეთა	 ცხოვრების	 პირობების	 გაუმჯობესების,	 ადგილობრივი	 სერვისების	 ხელმისაწვდომობის
გაზრდისა	და	მუნიციპალიტეტის	თანაბარი	და	მდგრადი	განვითარების	ხელშეწყობისკენ.

ამ	 მიზნების	 მისაღწევად	 საკრებულოს	 მნიშვნელოვანი	 ამოცანებია	 მუნიციპალიტეტის	 ბიუჯეტისა	 და
განვითარების	 პრიორიტეტების	 განხილვა	 და	 დამტკიცება,	 ბიუჯეტის	 შესრულების	 კონტროლი,
მუნიციპალური	 ქონების	 მართვის	 საკითხებზე	 გადაწყვეტილებების	 მიღება	 და	 აღმასრულებელი
ორგანოს	 საქმიანობაზე	 კანონით	 გათვალისწინებული	 კონტროლის	 განხორციელება.	 განსაკუთრებული
ყურადღება	 ეთმობა	 სოციალური	 და	 ჯანმრთელობის	 დაცვის	 პროგრამებს,	 ინფრასტრუქტურის
განვითარებას,	 განათლების,	 კულტურის,	 სპორტისა	 და	 ახალგაზრდული	 ინიციატივების	 მხარდაჭერას,
გარემოს	დაცვასა	და	დასახლებების	საჭიროებების	გათვალისწინებას.

საქმიანობის	 მნიშვნელოვანი	 ნაწილია	 მოქალაქეთა	 ჩართულობის	 ხელშეწყობა,	 მათი	 წინადადებებისა
და	 პრობლემების	 მოსმენა,	 გადაწყვეტილებების	 მიღების	 პროცესის	 გამჭვირვალობა	 და
საზოგადოებისთვის	 საქმიანობის	 შედეგების	 გაცნობა.	 ამასთან,	 პრიორიტეტულია	 მერიასთან,
ცენტრალური	 ხელისუფლების	 უწყებებთან	 და	 სხვა	 პარტნიორებთან	 თანამშრომლობა,	 რათა
ადგილობრივი	 საჭიროებების	 საპასუხოდ	 შესაძლებელი	 გახდეს	 რესურსების	 მოზიდვა	 და	 შესაბამისი
ღონისძიებების	განხორციელება.

როგორც	 საკრებულოს	 თავმჯდომარე,	 ჩემს	 ამოცანად	 მივიჩნევ	 საკრებულოს	 საქმიანობის	 ეფექტიან
ორგანიზებას,	 წევრებისა	 და	 კომისიების	 კოორდინირებული	 მუშაობის	 ხელშეწყობას,	 საკითხების
დროულად	 და	 საფუძვლიანად	 განხილვის	 უზრუნველყოფასა	 და	 საქმიანი	 დიალოგისთვის	 სათანადო



გარემოს	 შექმნას.	 ამ	 საქმიანობის	 საფუძველია	 კანონიერება,	 ანგარიშვალდებულება,	 მოქალაქეთა
მიმართ	პასუხისმგებლობა	და	მუნიციპალიტეტის	ინტერესების	დაცვა.

საკრებულოს	საქმიანობის	ორგანიზება

საკრებულოს	 თავმჯდომარის	 საქმიანობაში	 განსაკუთრებული	 ადგილი	 უკავია	 საკრებულოს,	 ბიუროს,
კომისიებისა	 და	 აპარატის	 კოორდინაციას.	 ჩემი	 მუშაობა	 მიმართული	 იყო	 საკითხების	 მომზადების,
მერიის	 შესაბამის	 სამსახურებთან	 კომუნიკაციისა	 და	 საკრებულოს	 წევრთა	 საქმიანობის
ხელშეწყობისკენ.	 პრიორიტეტად	 განვსაზღვრე	 განსახილველი	 საკითხების	 შინაარსობრივი	 მომზადება
და	გადაწყვეტილებათა	საფუძვლების	მკაფიოდ	ჩამოყალიბება.

საკრებულოს	სამუშაო	გეგმები	მოიცავს	საფინანსო	და	საბიუჯეტო,	ინფრასტრუქტურის,	ქონების	მართვის,
სოციალური	 დაცვის,	 განათლების,	 კულტურის,	 სპორტისა	 და	 პროცედურული	 საკითხების
მიმართულებებს.

გეგმებში	 გათვალისწინებულია	 მერიისა	 და	 მუნიციპალური	 ორგანიზაციების	 ანგარიშები,	 ბიუჯეტის
შესრულების	 პერიოდული	 განხილვა,	 წევრთა	 დასწრებისა	 და	 საქმიანობის	 ანალიზი,	 სხდომების
პროცედურების	შეფასება	და	სამართლებრივი	რისკების	გამოვლენა.

სხდომებში	მონაწილეობა

საანგარიშო	 პერიოდში	 გაიმართა	 ჩოხატაურის	 მუნიციპალიტეტის	 საკრებულოს	 18	 სხდომა,
რომელთაგან	მონაწილეობა	მივიღე	18	სხდომაში.

ასევე	მონაწილეობა	მივიღე	საკრებულოს	სამანდატო	საპროცედურო	საკითხთა	და	ეთიკის	კომისიის	13
სხდომაში,	 სივრცით-ტერიტორიული	 დაგეგმარებისა	 და	 ინფრასტრუქტურის	 კომისიის	 13	 სხდომაში	 და
ფრაქცია	 ,,ქართული	 ოცნება	 დემოკრატიული	 საქართველოს’’	 15	 სხდომაში.	 ვესწრებოდი	 სხვა
მუდმივმოქმედი	კომისიების	სხდომებს.

სხდომებზე	 ჩემი	 ჩართულობა	 მოიცავდა	 დღის	 წესრიგით	 გათვალისწინებული	 საკითხების	 განხილვას,
მოსაზრებებისა	 და	 წინადადებების	 წარდგენას	 და	 გადაწყვეტილებების	 მომზადების	 პროცესში
მონაწილეობას.

სამართლებრივი	აქტები	და	მნიშვნელოვანი	გადაწყვეტილებები

საანგარიშო	პერიოდში	მიღებულ	იქნა	23	დადგენილება	და	42	განკარგულება	სულ	65	სამართლებრივი
აქტი.

სამართალშემოქმედებითი	 საქმიანობა	 შეეხო	 ადგილობრივი	 ბიუჯეტის	 ცვლილებებს,	 სოციალური
დახმარების	 წესს,	 მერიისა	 და	 მისი	 სამსახურების	 საქმიანობის	 ორგანიზებას,	 მუნიციპალურ	 ქონებას,
დასუფთავების	მოსაკრებელს,	მშენებლობის	კონტროლსა	და	სხვა	ადგილობრივ	საკითხებს.

მნიშვნელოვანი	გადაწყვეტილებებია	2026	წლის	ბიუჯეტში	ცვლილებების	შეტანა	№2,	№6,	№22	და	№23
დადგენილებებით;	სოციალური	დახმარების	გაცემის	წესის	ცვლილებები	№4	და	№7	დადგენილებებით;
დასუფთავების	 მოსაკრებლისა	 და	 გადახდის	 ინსტრუქციის	 დამტკიცება	 №8	 დადგენილებით	 და	 მისი
ცვლილება	№21	დადგენილებით.

24	 ივლისის	 №9–№17	 დადგენილებები	 შეეხება	 მერიის	 საშტატო	 ნუსხას,	 მერიის	 დებულების
ცვლილებასა	 და	 სამსახურების	 დებულებებს.	 27	 აგვისტოს	 №18–№20	 დადგენილებები	 მოიცავს
სამართალდარღვევების	 დოკუმენტირებას,	 მუნიციპალური	 ინსპექციის	 მიერ	 მშენებლობის	 შეჩერების
აქტის	 შესრულების	 კონტროლსა	 და	 ზედამხედველობის	 სამსახურის	 ძველი	 დებულების
ძალადაკარგულად	გამოცხადებას.

ბიუჯეტი	და	ფინანსური	ზედამხედველობა

საკრებულოს	 საქმიანობის	 ერთ-ერთი	 მთავარი	 მიმართულება	 იყო	 საბიუჯეტო	 გადაწყვეტილებების



მიღება	და	მუნიციპალური	ფინანსების	გამოყენების	საკითხებზე	ყურადღების	გამახვილება.	23	აპრილის
№15	 განკარგულებით	 დამტკიცდა	 2025	 წლის	 ბიუჯეტის	 შესრულების	 წლიური	 ანგარიში.	 2026	 წლის
ბიუჯეტში	 შეტანილი	 ცვლილებები	 ქმნიდა	 ფინანსური	 დოკუმენტის	 მიმდინარე	 საჭიროებებთან
შესაბამისობაში	მოყვანის	შესაძლებლობას.

კვარტალური	გეგმებით	გათვალისწინებულია	შემოსულობების,	 გადასახდელების,	 ნაშთის	ცვლილებისა
და	 მთლიანი	 სალდოს	 პერიოდული	 განხილვა,	 ბიუჯეტის	 კვარტალური	 და	 ექვსი	 თვის	 შესრულების
შეფასება,	 სარეზერვო	 ფონდის	 ხარჯვისა	 და	 აუდიტის	 ინფორმაციის	 მოსმენა.	 ჩემი	 საქმიანობის
პრიორიტეტია,	 რომ	 ფინანსურ	 საკითხებზე	 მსჯელობა	 ემყარებოდეს	 დასაბუთებულ	 საჭიროებებსა	 და
პროგრამების	მოსალოდნელ	შედეგებს.

საბიუჯეტო	 განხილვებში	 განსაკუთრებულ	 მნიშვნელობას	 ვანიჭებ	 სოციალური	 პროგრამების
ხელმისაწვდომობასა	და	ინფრასტრუქტურული	საჭიროებების	გათვალისწინებას.

ინფრასტრუქტურა	და	სოფლების	განვითარება

საკრებულოს	 გადაწყვეტილებები	 შეეხო	 როგორც	 ადგილობრივ,	 ისე	 სახელმწიფო	 პროგრამებთან
დაკავშირებული	 პროექტების	 მოწონებას.	 №5	 და	 №12	 განკარგულებები	 ეხება	 რეგიონებში
განსახორციელებელი	 პროექტების	 ფონდიდან	 2026–2027	 წლებში	 დასაფინანსებელ	 პროექტებს;	 №9
სოფლის	 მხარდაჭერის	 პროგრამას;	 №11	 მაღალმთიანი	 დასახლებების	 განვითარების	 ფონდიდან
დაფინანსებას;	№13	სტიქიის	პრევენციის	სახელმწიფო	პროგრამას.

ყურადღება	 ეთმობა	 შიდა	 გზების	 მდგომარეობას,	 მათ	 შეკეთებას,	 რეკონსტრუქციასა	 და	 მშენებლობას,
სახელმწიფო	 დაფინანსებით	 მიმდინარე	 პროექტებს	 და	 ინფრასტრუქტურის	 სამსახურის	 ანგარიშებს.
აღნიშნული	 მიმართულებები	 მნიშვნელოვანია	 სოფლებში	 გადაადგილების	 პირობების,	 სერვისებზე
ხელმისაწვდომობისა	და	მოსახლეობის	უსაფრთხოების	გასაუმჯობესებლად.

მოქალაქეებთან	 შეხვედრებისას	 დასმულ	 ინფრასტრუქტურულ	 საკითხებზე	 ვთანამშრომლობდი
მერიასთან	 და	 შესაბამის	 სამსახურებთან.	 ყურადღება	 ექცეოდა	 პრობლემის	 ადგილმდებარეობის,
მასშტაბისა	 და	 გადაუდებლობის	 გარკვევას,	 შესაბამისი	 სამსახურისთვის	 ინფორმაციის	 მიწოდებასა	 და
შესაძლო	რეაგირების	განხილვას.	საკრებულოს	კომპეტენციის	ფარგლებში	ხელს	ვუწყობდი	მოქალაქეთა
საჭიროებების	პრიორიტეტულ	პროექტებსა	და	საბიუჯეტო	განხილვებში	წარმოდგენას.

სოციალური	დაცვა	და	მოქალაქეთა	საჭიროებები

სოციალური	 მიმართულებით	 საქმიანობის	 მიზანი	 იყო	 მოქალაქეთა	 მიმართვებზე	 ყურადღება	 და	 მათი
მხარდაჭერა	 შესაბამის	 მუნიციპალურ	 პროგრამებზე	 ინფორმაციის	 მიღებასა	 და	 პასუხისმგებელ
უწყებებთან	 კომუნიკაციაში.	 საკრებულომ	 №4	 და	 №7	 დადგენილებებით	 ცვლილებები	 შეიტანა	 2026
წლის	ბიუჯეტიდან	სოციალური	დახმარების	გაცემის	წესში.

მოქალაქეებთან	 შეხვედრებისას	 ვეცნობოდი	 მათ	 სოციალურ	 და	 ჯანმრთელობასთან	 დაკავშირებულ
საჭიროებებს,	 ვუსმენდი	 ოჯახების	 წინაშე	 არსებულ	 პრობლემებს	 და	 კომპეტენციის	 შესაბამისად	 ხელს
ვუწყობდი	საკითხების	მერიის	სოციალურ	სამსახურთან	ან	სხვა	უფლებამოსილ	უწყებასთან	განხილვას.
საჭიროების	 შემთხვევაში	 მოქალაქეებს	 ვაწვდიდი	 ინფორმაციას	 მიმართვის	 გზებისა	 და	 საკითხის
შემდგომი	განხილვის	შესახებ.

ჩემი	ჩართულობა	მიმართული	იყო	პრობლემების	მოგვარების	ხელშეწყობისკენ	მოქალაქის	საჭიროების
დაფიქსირების,	შესაბამის	უწყებასთან	დაკავშირებისა	და	პასუხის	მიღების	გზით.	დახმარების	დანიშვნა
და	 გაცემა	 ხორციელდება	 უფლებამოსილი	 სამსახურის	 მიერ,	 მოქმედი	 წესისა	 და	 დადგენილი
კრიტერიუმების	შესაბამისად.

მოქალაქეებთან	შეხვედრები	და	უკუკავშირი

მოსახლეობასთან	 უშუალო	 ურთიერთობა	 ჩემი	 საქმიანობის	 მნიშვნელოვანი	 ნაწილია.	 მოქალაქეებთან
შეხვედრები	 შესაძლებლობას	 იძლევა,	 ადგილზე	 არსებული	 საჭიროებები	 აისახოს	 საკრებულოს
მუშაობაში.	 შეხვედრებისას	 ყურადღება	 ეთმობოდა	 როგორც	 ინდივიდუალურ	 მიმართვებს,	 ისე	 საერთო



სოციალური	და	ინფრასტრუქტურული	პრობლემების	განხილვას.

მოქალაქეთა	 საკითხებზე	 ვთანამშრომლობდი	 საკრებულოს	 წევრებთან,	 შესაბამის	 კომისიებთან,	 მერის
წარმომადგენლებთან	 და	 მერიის	 სამსახურებთან.	 ჩემი	 მიზანი	 იყო,	 მოქალაქეს	 ჰქონოდა	 ინფორმაცია,
რომელი	 უწყება	 განიხილავდა	 მის	 საკითხს	 და	 რა	 ნაბიჯის	 გადადგმა	 იყო	 საჭირო.	 განსაკუთრებულ
მნიშვნელობას	 ვანიჭებ	 მიმართვაზე	 უკუკავშირსა	 და	 იმ	 საკითხების	 შემდგომ	 განხილვას,	 რომლებიც
დამატებით	დაფინანსებას	ან	უწყებათაშორის	კოორდინაციას	საჭიროებს.

მუნიციპალური	ქონება	და	ადგილობრივი	სერვისები

28	 მაისის	 №17	 განკარგულებით	 დამტკიცდა	 მუნიციპალიტეტის	 ქონების	 2026	 წლის	 საპრივატიზაციო
ნუსხა	და	პრივატიზაციის	გეგმა.	№1	დადგენილებით	განისაზღვრა	შესაბამისი	არასასოფლო-სამეურნეო
დანიშნულების	 მიწის	 ნორმატიული	 ფასი.	 სამუშაო	 გეგმები	 მოიცავს	 ქონების	 ინვენტარიზაციას,
აუქციონებისა	 და	 საინვესტიციო	 ვალდებულებების	 შესრულების	 საკითხებს,	 აგრეთვე	 მუნიციპალური
ქონების	გამოყენების	მდგომარეობას.

ადგილობრივი	 სერვისების	 მიმართულებით	 მიღებულია	 შინაური	 ბინადარი	 ცხოველების	 მოვლა-
პატრონობისა	 და	 ყოლის	 წესის	 დამტკიცების	 შესახებ	 №5	 დადგენილება.	 №32	 განკარგულება	 ეხება
მუნიციპალური	ინსპექციის	დაფუძნებაზე	მერისთვის	თანხმობის	მიცემას.	ეს	გადაწყვეტილებები	ასახავს
მუნიციპალური	მომსახურებისა	და	ადმინისტრაციული	მოწყობის	საკითხებზე	საკრებულოს	მუშაობას.

თანამშრომლობა	ადგილობრივ	და	სამთავრობო	უწყებებთან

მონაწილეობას	 ვიღებდი	 ადგილობრივი	 და	 სამთავრობო	 უწყებების	 წარმომადგენლებთან	 სამუშაო
შეხვედრებში.	 შეხვედრების	 მიზანი	 იყო	 მუნიციპალიტეტის	 საჭიროებების	 გაცნობა,	 განვითარების
პრიორიტეტებზე	 მსჯელობა	და	სოციალური	თუ	ინფრასტრუქტურული	საკითხების	 გადაწყვეტის	 გზების
განხილვა.	საკრებულოს	სახელით	ყურადღებას	ვამახვილებდი	მოსახლეობის	მიერ	დასმულ	საკითხებსა
და	ადგილობრივი	გადაწყვეტილებების	კოორდინაციის	საჭიროებაზე.

საჯარო	აქტივობები	და	მერიის	ღონისძიებებში	მონაწილეობა

საანგარიშო	პერიოდში	მონაწილეობას	ვიღებდი	სხვადასხვა	საჯარო	აქტივობასა	და	მუნიციპალიტეტის
მერიის	 მიერ	 ორგანიზებულ	 ღონისძიებებში.	 აღნიშნულ	 სივრცეებში	 საკრებულოს	 წარმომადგენლობა
ხელს	 უწყობდა	 ადგილობრივ	 საზოგადოებასთან	 ურთიერთობას,	 მუნიციპალიტეტის	 ინიციატივების
გაცნობასა	და	მოსახლეობის	მოსაზრებების	მოსმენას.

ღონისძიებებსა	და	შეხვედრებზე	ყურადღებას	ვუთმობდი	ახალგაზრდების,	განათლებისა	და	კულტურის
სფეროს	წარმომადგენლების,	სპორტული	საზოგადოების	და	ადგილობრივი	მოსახლეობის	ინიციატივებს.
ჩემი	 ჩართულობის	 მიზანი	 იყო	 საზოგადოებრივ	 ცხოვრებაში	 მონაწილეობის	 მხარდაჭერა	 და	 იმ
საჭიროებების	 გამოკვეთა,	 რომელთა	 განხილვაც	 ადგილობრივი	 თვითმმართველობის	 ფარგლებშია
შესაძლებელი.

შემდგომი	საქმიანობის	პრიორიტეტები

განსაკუთრებული	 ამოცანაა	 2027	 წლის	 ბიუჯეტის	 პროექტისა	 და	 პრიორიტეტების	 დოკუმენტის
განხილვა,	 გამოთქმული	 შენიშვნების	 დამუშავება	 და	 ბიუჯეტის	 დამტკიცებაზე	 მუშაობა.	 ჩემი
საქმიანობის	 პრიორიტეტებად	 რჩება	 მოქალაქეთა	 საჭიროებების	 ასახვა	 საბიუჯეტო
გადაწყვეტილებებში,	 სოციალური	 პროგრამების	 ხელმისაწვდომობა,	 ინფრასტრუქტურული	 პროექტების
მიმდინარეობაზე	ინფორმაციის	მიღება	და	უწყებებთან	შედეგზე	ორიენტირებული	თანამშრომლობა.

შემდგომ	 მუშაობაში	 ყურადღებას	 გავამახვილებ	 მოქალაქეთა	 მიმართვების	 განხილვის	 შედეგების
აღრიცხვაზე,	 პასუხისმგებელი	 უწყებებისგან	 უკუკავშირის	 მიღებასა	 და	 საკრებულოს
გადაწყვეტილებების	შესრულების	შესახებ	ინფორმაციის	ხელმისაწვდომობაზე.



გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

მადლობას	 ვუხდი	 საქართველოს	 მთავრობასა	 და	 ცენტრალური	 ხელისუფლების	 შესაბამის	 უწყებებს,
გურიის	 დელეგატს	 საქართველოს	 პარლამენტში	 და	 გურიის	 მხარეში	 სახელმწიფო	 რწმუნებულს,
ჩოხატაურის	 მუნიციპალიტეტის	 მხარდაჭერისა	 და	 თანამშრომლობისთვის.	 ასევე	 მადლობას	 ვუხდი
მუნიციპალიტეტის	 მერს,	 მერიის	 სამსახურებს,	 საკრებულოს	 წევრებსა	 და	 აპარატის	 თანამშრომლებს
მოსახლეობის	 საჭიროებებზე	 ორიენტირებული	 საქმიანობისა	 და	 მუნიციპალიტეტის	 განვითარებაში
შეტანილი	წვლილისთვის.

მადლობა	მოქალაქეებს	ნდობისა	და	ჩართულობისთვის.

პატივისცემით,

ჯუმბერი	ბერძენიშვილი

ჩოხატაურის	მუნიციპალიტეტის	საკრებულო-
საკრებულოს	თავმჯდომარე

